
BEOBIDE IRUDIGILLEA 
Bolara onetan Beobide irudigillea-

ri buruz asko idatzi bada ere, esa-

naz esan, geienentzat aiztuta bezala 

egoan irudigille trebe onekin gen-

duan zorra ez da errez ordaintze-

koa. Eskergarria benetan Joxe Ar-

tetxe'ren deia zumaiar artista onen 

alde. Iñork merezi bazuan omenal-

dirik, Beobide'k ongi merezia zuan 

aspalditik. 

Sakona bezin ixilla izan da bere 

bizitzako arte lana. Ain ixilik jardu-

naz, berriz ere esango da Euskale-

rrian ez dala izan artistarik. Beobi-

de'ren ixiltasuna degu euskal ar-

tearen eredua, ze, gure aurretikoak 

ere antzera ziran dirudianez eta or 

gelditzen zaizkigu beren agiri mu-

tuak gure eleizetan eta erri-artearen 

agerketetan, beren egille izenak ixil-

petik atera al izateko ere artxibue-

tako paper zaarretan biilakatu bea-

rrez. Erri-muslkaz eta erri literatu 

raz degun aberastasunetik kontura 

tu genezake plastikan ere izan ge-

nezakeala. Giro batek inguratzen ba-

ditu artearen era guztiak. Noiz izan-

go ote degu gure artista guzien is-

tudio on bat, zeren erri-arte orrek 

berakin izango zituan, obeto esan, 

zituan maixu bereziak ere. 

Zumaia'ko Oikina auzoan sortu 

zan Baltasar Etxabe, amaseigarren 

mendean, idazle ta pintorea, Discur-

sos de la antigüedad de la Canta-

bra Bascongada (México, 1607) li-

buruarekin «vasco-iberismo» teoria 

sortu zutenetako lendabiziko mai-

xuetariko bat. Bere emaztea «Zu-

maya» izenez artean ezaguna zana 

izan omen zuan bere erakuslea, ta 

bien arte lanak oso ezagunak dira 

México'n. Ordutik onera utsune izu-

garri bat izan zuan Zumaia'k arte 

kontuan, erri-artea zerbait landuko 

zan baiña obeto zirudin artista ispi-

ritua lokarturik egoala Julio Beobi-

de'ra arte, plastikan beintzat. 

Julio Beobide Goiburu, 1891-ko 

abenduaren 19-an jaio zan. Aurtza-

rotik ekarren dibujurako ta gaiñera-

ko arteetarako joera. Barakaldoko 

Salesianoetan ikasle zalarik sortu 

zitzaion irudigintzarako griña, Sorei 

ezagutzean. Andik Gazteizko irudi-

gille eskolara joan zan eta katedral 

berrian lana egin zuan. Denbora ar-

tan nobel-sariren bat jaso zuan sa-

riketak atsegin ez bazitzaizkion ere. 

Geroago, sari oieri esker, San Fer-

nando Akademian bekaz estudiatu 

zuan, ta ondoren maixu on bat izan 

zuan, Kintin de la Torre Bilbon. Igaz-

ko urtean il zan artista au biotz-

biotzez maite zuan Beobide'k, ta us-

te det Zumaia'ko erriak Julio esker-

tu bearra duala gaur bere parrokian 

Kintin'en «Kristo» eskultura zoraga-

rri bat izatean. 

Juliok, bere gogozko lanak, erre-

tratuak eta imajiñak izan ditu. Ba-

tez ere imajiñagintzan agertu du be-

re nagusitasuna. 

Frantzian eta Italian ibillia da. 

Paris'en Pérez Comendador'ekin oso 

adiskide egin zan. Europan orduan 

ziran eskultura eskolak ezagutu on-

dorean itzuli zan jaioterrira eta la-

nari ekin zion. Zuloaga eibartar pin-

torea izan zuan beste adiskide min 

bat eta alkarri asko lagunduak dira 

biak. Nik Beobide Zuloaga'ren erre-

tratu batetik ezagutu nuan, eskulto-

re baiño antz geiago artzen nion 

pentsalari batena, profeta itxuraz-

ko pentsalari mistiku batena, ta be-

ra personalki ezagutzera eldu nin-

tzanean oartu nintzan bazuala bieta-

rik zerbait. Atsegingarriak izan dira 

geroztik berakin izan ditudan sola-

sak. 

Bere azken «Kristoa» egiten ari 

dala. zenbait aldiz bisitatu det 

«Kresala»ko bere estudioan. Beti 

eskatu izan du bisitatzaillearen iri-

tzia. Beti pentsatu izan dut: zelan 

obetu? Baiña ala ere, urrengo joan 

naizenerako obekuntzak nabaitu di-

tut. Olakoa bai da bere imajiñagille 

egizkoa. 

Zortzigarren «Kristoa» edo badu 

egiten ari dana. Beren arteko one-

nak: Añorga'ko «Kristo-etzana», Zu-

maian Zuloaga'ren Santiago eleizan 

dagoana eta Santa Cruz del Valle 

de los Caidos'en arkitzen dana. Az-

ken au, Zuloagaren enkarguz egin 

zuan generalisimoarentzat, ta ge-

roago arek eraman zuan orain da-

goan tokira. Bertan dagoan irudi ba-

karra da eta egunero eundakak edo 

millakak personak ikusten dute ta 

badu ortatik bere alde ona. 

Trintxerpen dagoan Karmengo 

Ama eta Añorgako Ama-Birjiña ere 

bere imajiña onen artean aipatu 

bearrezkoak ditugu. 

Lanik geienak zurean eta arrian 

egin ditu. Bere gogozko eskultoreak 

ditu Enrique Casanovas, eta Vilado-

mat. Berak dionez, katalan oiek iru-

digintzarako sustrai obeak omen zi-

tuzten, beren arteko giroz lortua. 

Mateo Iñurria, José Clara eta Migel 

Blay ere oso gogokoak zituan. Eta, 

berdin, klasikoetarik Donatello, Lu-

ca della Robbia, Verrocchio eta Mi-

chelangelo Buonaroti. Gaiñera, asko 

gustatzen zaizkio Egipto, Grezia eta 

Erromako arte zaarrak ere. 

Beobide itz gutxiko gizona da. Ir-

tetzen zaion itza, ondo pentsatua 

eta ondo neurtua. Gaiñera leun eta 

zeatz mintzatzen da (jakiña, euskal-

duneri beti euskeraz). Bere agoan, 

Zumalako euskalkiak, badu goxota-

sunik aski. Zintzelez landuta beza-

lako esaera batean agertu zidan: 

«Nere lana det nere bizitzaren erra-

zoia». 

Beretzat, gizonen artean ez da 

ohorezko maillarik. Erriko arrantza-

leak ditu adiskiderik onenak. Ta, 

bear bada orrek ere badu bere erra-

zoia, maiz bere irudietarako mode-

luak izatetik aparte, ze, bein bera-

ri galdetu nion batean, it irudigillea 

izan ez balitz zer izatea naiko zuan, 

eta, «mariñela», erantzun zidan. 

Beraz, ez da arritzekoa erriak ain 

maite izatea gizon au. Ta maitasun 

au bizi agertu zuan Zumaiako erriak 

lengo igandean bertako sei alkar-

tek eratutako omenaldian. Erri oso 

an zan berakin. Guztiak zerbait eta 

nolabait agertu nai zuten Julio'ren-

tzako maitasuna. 

Jenderik umillenaren borondateak 

irabazi dituan gizonaren alde ez da-

go ezer esan bearrik, umillen boron-

datezko eskeintza ori da gorazarre-

rik onena. 

Mundu onek urri ematen dituan 

gizonetarikoa degu Beobide irudigi-

llea. Esguartean duan lana bukatu 

ondorean ere oraindik urte askoan 

nai genduke gure artean. 

